
“Татарстан Республикасы Гаилә кодексына үзгәрешләр кертү  турында” Татарстан Республикасы законы проектына
аңлатма


Татарстан Республикасы законы проекты Татарстан Республикасы Гаилә кодексын федераль законнарга туры китерү максатларында әзерләнде.
2018 елның 3 августындагы 319-ФЗ номерлы Федераль закон нигезендә Татарстан Республикасы Гаилә кодексына үзгәрешләр кертелә. Алар нигезендә гражданнарга никахлашуны гариза биргән көннән соң бер ай узгач һәм унике айдан да соңга калмыйча дәүләт теркәвенә алу датасын һәм вакытын сайлау хокукы бирелә.
Татарстан Республикасы Гаилә кодексының 74 статьясындагы 3 өлешенә Россия Федерациясе банкларында кертемнәрне иминләштерү системасы турында хокук нормалары төгәлләштерелгән  2018 елның 3 августындагы 322-ФЗ номерлы Федераль закон нигезендә редакцион характердагы үзгәрешләр кертү тәкъдим ителә (“физик затлар” сүзе төшереп калдырыла).
2018 елның 29 июлендәге 224-ФЗ номерлы Федераль закон нигезендә  Татарстан Республикасы Гаилә кодексының 102 статьясына яңа нигезләмә өстәлә. Ул  алиментлар түләргә тиешле затны алиментларны үз вакытында түләмәгән өчен неустойка буенча бурычны түләүдән  азат итүгә яисә, бу затның  матди һәм гаилә хәлен исәпкә алып,  мондый бурычны киметүгә кагыла.




